
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
২২
পারসীক গল্প।



 হাকিম সাহেব এই সকল অবস্থা স্বচক্ষে দর্শন করিয়া মনে মনে অতিশয় ভীত হইলেন। ভাবিলেন— যাঁহাকে রাজা স্বয়ং এইরূপ ভাবে মান্য করেন, তিনি নিশ্চয়ই কখন সামান্য ব্যক্তি নহেন। এরূপ অবস্থায় এই ব্যক্তি রাজার নিকট গমন করিয়া যদি সমস্ত কথা প্রকাশ করিয়া দেন, তাহা হইলে আমার ভয়ানক বিপদ উপস্থিত হইবে। হয়ত আমাকে কারারুদ্ধ হইতে হইবে, না হয়, এই রাজধানী পরিত্যাগ করিয়া আমাকে প্রস্থান করিতে হইবে।

 হাকিম সাহেব, যখন দেখিলেন যে, দলবলের সহিত রাজা সেই স্থান হইতে প্রস্থান করিয়াছেন, তখন তিনি মৌলবি সাহেবের নিকট গিয়া উপস্থিত হইলেন, ও তাঁহাকে সম্বোধন করিয়া কহিলেন, “সেই দিবস আপনি বলিতেছিলেন যে, আমার নিকট আপনি সহস্র মুদ্রা গচ্ছিত করিয়া রাখিয়া গিয়াছেন। আমার নিকট অনেকেই টাকা জমা রাখিয়া থাকেন, সুতরাং আপনি কোন্ সময়ে যে টাকা জমা রাখিয়াছেন, তাহা আমি ঠিক মনে করিয়া উঠিতে পারিতেছি না। কোন্ সময়ে ও কি অবস্থায় আপনি আমার নিকট টাকা রাখিয়াছিলেন, তাহা আমাকে বেশ করিয়া বুঝাইয়া দিন দেখি। তাহা হইলে সমস্ত কথা আমার মনে হইতে পারে।”

 হাকিম সাহেবের কথা শুনিয়া মৌলবি সাহেব এখন যাহা কহিলেন, তাহাতে হাকিম সাহেব একটু চিন্তা করিয়াই কহিলেন, “হাঁ! এখন আমার মনে পড়িতেছে যে, আপনি প্রকৃতই জামার নিকট সহস্র মুদ্রা রাখিয়া

				 এই পাতা শেষ সম্পাদিত হয়েছে ০৪:৪৪টার সময়, ২০ অক্টোবর ২০২৩ তারিখে।

